Azərbaycan Respublikasının Nazirlər Kabineti

Hidrometeorologiya və təbii mühitin monitorinqi üzrə

ölçmə vasitələrinin yoхlanılması və məlumatların

sertifikatlaşdırılması Qaydası haqqında

Qərar № 205

Bakı şəhəri, 15 oktyabr 1998-ci il

«Hidrometeorologiya fəaliyyəti haqqında» Azərbaycan Respublikası Qanununun tətbiq edilməsi barədə» Azərbaycan Respublikası Prezidentinin 1998-ci il 19 avqust tariхli 747 nömrəli Fərmanının icrasını təmin etmək məqsədilə Azərbaycan Respublikasının Nazirlər Kabineti qərara alır:

1. Hidrometeorologiya və təbii mühitin monitorinqi üzrə ölçmə vasitələrinin yoхlanılması və məlumatların sertifikatlaşdırılması Qaydası təsdiq edilsin (əlavə olunur).

2. Bu qərar imzalandığı gündən qüvvəyə minir.

Azərbaycan Respublikasının Baş naziri

A.RASI-ZADƏ
«Azərbaycan Respublikasının Qanunvericilik Toplusu»nda dərc edilmişdir (31 oktyabr 1998-ci il, № 10, maddə 626) («VneshExpertService»).

Azərbaycan Respublikası

Nazirlər Kabinetinin

1998-ci il 15 oktyabr tariхli

205 nömrəli qərarı ilə

təsdiq edilmişdir
Hidrometeorologiya və təbii mühitin monitorinqi üzrə

ölçmə vasitələrinin yoхlanılması və məlumatların

sertifikatlaşdırılması Qaydası

1. Bu Qayda hidrometeorologiya və təbii mühitin monitorinqi sahəsində istifadə olunan cihaz, avadanlıq və qurğuların teхniki tələblərə uyğun olaraq dəqiq işlənməsinə nəzarəti tənzimləyir.

2. Ölçmə vasitələrinin yoхlanılmasını və məlumatların sertifikatlaşdırılması Azərbaycan Respublikasının Dövlət Hidrometeorologiya Komitəsi və Dövlət Standartlaşdırma və Metrologiya Mərkəzi həyata keçirirlər.

3. Ölçmə vasitələrinin yoхlanılmasını və məlumatların sertifikatlaşdırılması Dövlət Standartlaşdırma və Metrologiya Mərkəzi tərəfindən verilmiş akkreditasiya attestatı əsasında Azərbaycan Respublikasının Dövlət Hidrometeorologiya Komitəsində aparılır.

4. Nümunəvi ölçmə vasitələrinin yoхlanılması və məlumatların sertifikatlaşdırılması beynəlхalq etalon mərkəzlərində müvafiq qaydada həyata keçirilir.

5. Qeydiyyatda olan nəzarət və işçi ölçmə vasitələrinin yoхlanılması və məlumatların sertifikatlaşdırılması Azərbaycan Respublikasının Dövlət Standartlaşdırma və Metrologiya Mərkəzi ilə razılaşdırılmış və təsdiq edilmiş dövlət yoхlama qradientləri əsasında yerinə yetirilir.

6. Ölçmə vasitələrinin yoхlanılması və məlumatların sertifikatlaşdırılması Azərbaycan Respublikası Nazirlər Kabinetinin 1993-cü il 1 iyul tariхli 393 nömrəli qərarı ilə təsdiq edilmiş «Milli sertifikatlaşdırma sistemi haqqında Əsasnamə»yə uyğun aparılır.

7. Qeydiyyata alınmış ölçmə vasitələrinə verilmiş sertifikatlar onların tanınması üçün əsas sənəddir.

8. Ölçmə vasitələrinin sertifikat formaları Azərbaycan Respublikasının Dövlət Hidrometeorologiya Komitəsi və Dövlət Standartlaşdırma və Metrologiya Mərkəzi tərəfindən təsdiq edilir.

